
Juateko bera! ➜ Juan dadila bera! / doiala bera!
Juateko eta juan dadila sinonimoak dira zenbait aditzekin (esan, eskatu, agindu, proposatu...) doazen menpeko esaldietan:

· Esaiozu juateko = esaiozu juan dadila
Ixiltzeko, joateko... aditz gobernatzaileak (aditz nagusiak) ere esplizituki agertzen diren esaldietan erabiltzen dira gehienetan, nahiz eta kasu batzuetan aditz nagusi horiek ezkutatuta egon litezkeen; era honetako kasu batean, adibidez: norbaiti esan diogu behin eta berriz ixiltzeko eta ez da ixiltzen. Kasu horretan zuzena izango litzateke hau esatea:

· Ixiltzeko!
Inplizituki hau izango genuke esaldi horretan:

· Ixiltzeko (esan dotsut)!
Baina Juan dadila! bezalako esaldiak erabiltzen dira hutsik, batez ere, subjektua 3. pertsona denean, modu honetako esaldietan: 

· Doiazela!
· Etorri dadilla gura badau!
· Egin daixela berak! 
Esaldi horietan ez diogu solaskideari agindurik ematen, esaldi horietan ez dugu honakoa adierazi nahi: esaiozu doiazela, esaiozu etorri dadilla, esaiozu egin daixela…
Horietan esanahia honelako zerbait izango genuke: joatea daukate, etortzea dauka, egitea dauka berak…
Halakoetan ez da zuzena –tzeko erabiltzea:
· *Joateko!
· *Etortzeko gura badau!
· *Egitteko berak!

Aukeratu erantzun zuzena
1. Ez duela kalera joan nahi?

a) Bada, geratzeko etxean.

b) Bada, gera dadila etxean.

2. Miren! Egin zure anaiaren ohea!

a) Nik? Egin dezala berak!

b) Nik? Egiteko berak!

3. Itziar! Zoaz zure lagunengana eta eskatu barkamena?

a) Zergatik? Nik ez dut ezer egin. Datozela eurak nigana barkamena eskatzera.

b) Zergatik? Nik ez dut ezer egin. Etortzeko eurak nigana barkamena eskatzera.

4. Nik utzitako liburua galdu badute ...

a) Erosteko beste bat.

b) Eros dezatela beste bat.

5. Hau Maddiren oparia da. Ondo ez badauka, edo gustatzen ez bazaio

a) joateko dendara eta aldatzeko.

b) joan dadila dendara eta alda dezala

6. Ez daudela gustura tokatu zaien ordutegiarekin?

a) Izorratzeko.

b) Izorra daitezela.

7. Hondartzara joaten badira,

a) Ibiltzeko kontuz txapapotearekin.

b) Ibil daitezela kontuz txapapotearekin.

8. Bere urtebetetzea bada,

a) Ordaintzeko berak

b) Ordain dezala berak

Osatu esaldiak ereduan bezala
1.

Jon:
Mikel, andereñoak esan du berehala joateko. (ni, Asier)

Mikel: Zer esan du? Ni joateko esan du? Joan dadila Asier.

2.

Jon:
Mikel, amak esan du ogia erosteko. (nik, Kepak)

Mikel: Zer esan du? Nik erosteko esan du? Eros _________ Kepak.

3.

Jon:
Mikel, amak esan du merienda jateko. (nik, berak (amak))

Mikel: Zer esan du? Nik _____________ ? ____________ berak.

4.
Jon:
Mikel, aitak eta amak esan dute eskuak garbitzeko. (Guk, eurek (aitak eta amak)

Mikel: Zer esan _____ ? Guk ___________ ? ____________ eurek.

5.

Jon:
Mikel, amak deitu du eta esan du telefonoan jartzeko. (ni, Koldo)


Mikel:
___________ ? Ni _____________ ? ____________ Koldo.

6.
Jon:
Mikel, amak esan du lanerako tresnak eramateko. (Guk, Mirenek eta Itsasok) Mikel:
____________ ? Guk ___________ ? ____________ Mirenek eta Itsasok.

